
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.ՀՀ ֆինանսների նախարարություն

	11.03.2024թ.

	
	N 01/9-1/4784-2024 

	1. ՀՀ կառավարության 28.12.2023թ-ի N 2323-Ն որոշման N 12 հավելվածի 4-րդ կետով սահմանվել է, որ գլխավոր կարգադրիչները պետական բյուջեի կատարման ընթացքում կարող են 2024թ-ի պետական բյուջեով իրենց կողմից իրականացվող ծրագրերի մասով հաստատված հատկացումների ընդհանուր գումարի շրջանակներում իրականացնել վերաբաշխումներ՝ չգերազանցելով իրենց կողմից իրականացվող ծրագրերի հատկացումների ընդհանուր գումարի 2.0 տոկոսը:
Այս պարագայում, հաշվի առնելով նաև ՀՀ 2023թ-ի պետական բյուջեի կատարողականի հաշվետվությունը, համաձայն որի՝ ՀՀ ՏԿԵ նախարարությունը ՀՀ 2023թ-ի պետական բյուջեով իրեն հատկացված վիջոցների մասով իրականացրել է շուրջ 8.9 տոկոսի վերաբաշխում՝ գերազանցելով ՀՀ կառավարության 29.12.2022թ. N 2111-Ն որոշմամբ սահմանված 2.5 տոկոսը, անհրաժեշտ ենք համարում նշել, որ 2024թ-ի բյուջետային տարվա սկզբից վերաբաշխումների իրականացումը կարող է հանգեցնել 2024թ-ի սահմանաչափի գերազանցման: Հետևաբար առաջարկում ենք վերաբաշխումներն իրականացնել խիստ անհրաժեշտության դեպքում՝ ելնելով աշխատանքների իրականացման առաջնահերթություններից:
	Ընդունվել է ի գիտություն։

	2. ՀՀ 2024թ-ի պետական բյուջեով «1072» ծրագրի «31010. Ջրամատակարարման և ջրահեռացման համակարգի հիմնանորոգում» միջոցառման գծով նախատեսվել է 1,917,698.2 հազար դրամ՝ թվով 8 օբյեկտների կառուցման և վերնորոգման համար: Նախագծով առաջարկվում է ավելացնել օբյեկտների ցանկը 6-ով՝ միջօբյեկտային վերաբաշխմամբ, և միջոցառման գումարը՝ 213.8 հազար դրամով: 
Նկատի ունենալով, որ ՀՀ պետական բյուջեի արդյունավետ իրականացման գործում առանցքային նշանակություն ունի բյուջետային գործընթացների շրջանակներում աշխատանքների համար անհրաժեշտ միջոցների ճիշտ, հասցեական պլանավորումն ու արդյունավետ օգտագործումը, անհրաժեշտ է Նախագծի տեղեկանք հիմնավորման մեջ բացահայտել, թե ինչու 2024թ-ին իրականացման ենթակա աշխատանքների ծավալներն ու դրանց համար անհրաժեշտ միջոցների չափը հնարավոր չէր կանխատեսել դեռևս ՀՀ 2024թ-ի պետական բյուջեի նախագծի մշակման և պլանավորման գործընթացի, ներառյալ Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին ՀՀ կառավարության որոշման նախագծի քննարկումների ողջ ժամանակահատվածում և դրանք պլանավորել անհրաժեշտ չափով ու հասցեական (ՀՀ 2023թ-ի հաստատված պետական բյուջեի նկատմամբ փաստացի կատարողականը կազմում է 52.8 %): 
Այս համատեքստում անհրաժեշտ ենք համարում նշել, որ ՀՀ կառավարության 17.08.2023թ-ի N 1390-Ն որոշմամբ միջոցառման գումարներից վերաբաշխվել է 626,980.0 հազար դրամ (ՀՀ կառավարության 07.12.2023թ-ի N 2140-Ն որոշմամբ՝ 794,420.1 հազար դրամ) և առնվազն ՀՀ 2024թ-ի բյուջեի գործընթացի ժամանակահատվածում կանխատեսելի էին 2023թ-ին աշխատանքների իրականացման ընթացքը:
Հաշվի առնելով վերը նշվածները, անհրաժեշտ է Նախագծի տեղեկանք հիմնավորման մեջ բացահայտել նաև աշխատանքների ավարտման ժամկետներն ու անհրաժեշտ միջոցների չափը, ինչպես նաև նվազեցվող ֆինանսական միջոցների վերականգնման անհրաժեշտությունը կամ դրա բացակությունը, հաշվի առնելով այն հանգամանքը, որ ՀՀ 2024թ-ի պետական բյուջեով պլանավորված օբյեկտների գծով նախատեսված միջոցներից նախագծով նախատեսվում են նվազեցումներ:
	Ընդունվել է։
Սույն նախագծով «1072» ծրագրի «31010 Ջրամատակարարման և ջրահեռացման համակարգի հիմնանորոգում» միջոցառման 6 օբյեկտների մասով լրացուցիչ գումարի անհրաժեշտությունը պայմանավորված է այն հանագմանքով, որ վերը նշված աշխատանքները նախատեսվել է ավարտել 2023 թվականին՝ ՀՀ 2024 թվականի պետական բյուջեով այդ աշխատանքների մասով ֆինանսական միջոցներ չեն հատկացվել, հետևաբար, ծրագրի իրականացումն ու հետագա ֆինանսավորումն ապահովելու նպատակով, որպեսզի աշխատանքներն ամբողջությամբ ավարտվեն 2024 թվականին, անհրաժեշտ է միջոցառման շրջանակներում՝ օբյեկտների միջև կատարել վերաբաշխում։ Հաշվի է առնվել նաև, որ «ՀՀ Սյունիքի մարզի Ագարակ քաղաքի գոյություն ունեցող ջրի մաքրման կայանի հիմնանորոգում, լրացուցիչ նոր կայանի կառուցում» օբյեկտի նախագծանախահաշվային փաստաթղթերում կան անճշտություններ, դրանք հնարավոր է հստակեցնել 2024թ. 2-րդ կիսամյակում։     


	3. Նախագծով առաջարկվում է «1072» ծրագրի «11007» միջոցառմանը՝ «Համայնքային ենթակառուցվածքների II ծրագիր, փուլ 3, Հայաստանի ջրամատակարարման և ջրահեռացման ենթակառուցվածք ծրագրի» 2022թ. ֆինանսական և տեխնիկական աուդիտների վճարումների համար «1004» ծրագրի «31004» միջոցառման շրջանակներում Կապսի ջրամբարի և օժանդակ կառուցվածքների կառուցման շինարարական աշխատանքների համար նախատեսված միջոցներից վերաբաշխել 53.8 մլն դրամ: 
Մինչդեռ ՀՀ ՖՆ ներկայացված ՀՀ ՏԿԵՆ-ի 23.02.2024թ-ի ԳՍ/15.3/6055-2024 գրությամբ տեղեկացվում է, որ առաջիկայում քննարկվելու են Կապսի ջրամբարի առկա նախագծում համապատասխան լրամշակումներ իրականացնելու ֆինանսավորման հարցերը: Այս պարագայում հիմնավորման անհրաժեշտություն ունի տվյալ միջոցառումից գումարների վերաբաշխումը: Ուստի անհրաժեշտ է Նախագծի տեղեկանք հիմնավորման մեջ բացահայտել, թե արդյոք Կապսի նախագծի լրամշակման աշխատանքները հետագայում չեն հանգեցնի ՀՀ 2024թ-ի պետական բյուջեից լրացուցիչ միջոցների հատկացման անհրաժեշտության: 
	Ընդունվել է։
Կապսի ջրամբարի և օժանդակ կառուցվածքների կառուցման շինարարական աշխատանքների համար նախատեսված միջոցներից առաջարկվող 53.8 մլն դրամ վերաբաշխումը չի առաջացնի ՀՀ 2024թ-ի պետական բյուջեից լրացուցիչ միջոցների հատկացման անհրաժեշտության, քանի որ ձմռան ընթացքում նախատեսված աշխատանքների որոշ մաս չի կատարվել ՀՀ Շիրակի մարզում եղանակային անբարենպաստ պայմանների պատճառով։ Մյուս կողմից՝ այս վերաբաշխումը կնպաստի ջրային ոլորտի այլ ծրագրերի բնականոն ընթացքի ապահովմանը։

	4. «ՀՀ Շիրակի մարզի 2022 թվականի հաշվետվության մասին խորհրդակցության» 2023թ-ի սեպտեմբերի 6-ի N Վ/166-2023 արձանագրության 3-րդ կետի 2-րդ ենթակետի 2.7 պարբերության հանձնարարականով առաջարկվել է շահագրգիռ մարմինների հետ քննարկել Ախուրյան գետի հունի մաքրման աշխատանքներն իրականացնելու և վերջինիս ափին տեղակայված 5-6 համայնքների տարածքներում ափերն ամրացնելու նպատակով ՀՀ 2024 թվականի պետական բյուջեով անհրաժեշտ ֆինանսական միջոցներ հատկացնելու հնարավորության հարցը: 
ՀՀ Շիրակի մարզպետարանի հետ քննարկումների արդյունքներով ՖՆ-ի կողմից առաջարկվել է ՀՀ ՏԿԵՆ-ի և տվյալ միջոցառման բյուջետային ստորադաս կարգադրիչ հանդիսացող ՀՀ ՏԿԵՆ ջրային կոմիտեի հետ քննարկել աշխատանքների նախագծանախահաշվային փաստաթղթերի ձեռքբերման ծառայությունը «1004» ծրագրի «31012. Գետերի և հեղեղատարների տեղամասերի ամրացման և մաքրման աշխատանքներ» միջոցառման չբաշխված 18,772.8 հազար դրամի շրջանակներում դիտարկելու հնարավորության հարցը՝ ելելով աշխատանքների իրականացման առաջնահերթություններից: 
Հետևաբար, Նախագծով չբաշխված միջոցներն այլ ուղղությամբ վերաբաշխելու դեպքում հանձնարարականով նշված աշխատանքները կարող են մնալ առանց ֆինանսական ապահովվածության:
	Ընդունվել է։
Առաջարկվում է վերաբաշխել ՀՀ 2024 թվականի պետական բյուջեի «Ոռոգման համակարգի առողջացում» ծրագրի «Ջրամբարների վերականգնման և վերազինման աշխատանքներ» միջոցառման «ՀՀ Տավուշի մարզի Տավուշի ջրամբարի պատվարի վերականգնման աշխատանքներ» օբյեկտի մասով հատկացված 288,863.8 հազար դրամից՝ 18,772.8 հազար դրամ։
2024 թվականին ՀՀ Տավուշի տարածաշրջանի ոռոգման շրջանը անխափան կազմակերպելու նպատակով նախագծանախահաշվային փաստաթղթերով նախատեսվել է Տավուշի ջրամբարի շինարարական աշխատանքներն իրականցնել սույն թվականի հոկտեմբերի 1-ից մինչև 2025 թվականի փետրվարի 28-ն ընկած ժամանակահատվածում՝ 5 ամիս։ Հետևաբար, վերաբաշխվող գումարի վերականգնման անհրաժեշտություն մինչև տարեվերջ չի առաջանա։


	5. Ինչ վերաբերում է նախագծում առկա խմբագրական բնույթի առաջարկներին, ապա հայտնում ենք, որ անհրաժեշտ է՝
ա/   նախագծի N 2 հավելվածում «1072» ծրագրի «31010» միջոցառման «ՀՀ Սյունիքի մարզի Մեղրի քաղաքի ջրի մաքրման կայանի ապամոնտաժում, նորի կառուցում» և «ՀՀ Սյունիքի մարզի Ագարակ քաղաքի գոյություն ունեցող ջրի մաքրման կայանի հիմնանորոգում, լրացուցիչ նոր կայանի կառուցում» օբյեկտների ֆինանսական ցուցանիշներն արտացոլել բյուջետային ծախսերի տնտեսագիտական դասակարգման «Շենքերի և շինությունների շինարարություն» հոդվածով, իսկ «1004» ծրագրի «31012» միջոցառման ֆինանսական ցուցանիշները՝ «Նախագծահետազոտական ծախսեր» հոդվածով, 
բ/  նախագծի NN 1, 3 և հավելվածներում դրամաշնորհային և վարկային միջոցները ՀՀ կառավարության պահուստային ֆոնդով չշրջանառել,
գ/ ՀՀ կառավարության պահուստային ֆոնդով այլ միջոցներ շրջանառելու դեպքում նախագիծը լրացնել նոր՝ ՀՀ կառավարության պահուստային ֆոնդի հատկացումներն արտացոլող հավելվածով, 
դ/ նախագծի N 4 հավալվածում լրացնել «1004» ծրագրի  և «1072» ծրագրի «11007. Գերմանիայի զարգացման վարկերի բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլ» միջոցառման անվանումները,
ե/ նախագծի N 8 հավելվածում՝
· նվազեցվող 71241200 ԳՄԱ կոդով տողում լրացնել ԳՄԱ կոդի հերթական համարը, միավորի գինը սյունակում նշված թիվը լրացնել դրական նշանով, իսկ քանակը սյունակում նշվածը՝ բացասական նշանով, 
· նախատեսվում է 11,259.0 հազար դրամ հատկացնել՝ ՋԿ-ՀԲՄԱՊՁԲ-23/2 ծածկագրով ընթացակարգի 1-ին չափաբաժնի գծով հաղթող ճանաչված «ՍԼԱԲ» ՍՊԸ-ի հետ կնքված պայմանագրի շրջանակներում թվով 30 հատ հոսքաչափ ձեռք բերելու համար, այնինչ նշված չափաբաժնի գնման առարկա են հանդիսանում մակարդակի չափման սարքերը: Ուստի 38421120/501 ԳՄԱ կոդի փոխարեն անհրաժեշտ է նշել 38421130/501 ԳՄԱ կոդը և համապատասխան անվանումը,
· ճշգրտել «1109» ծրագրի 31001 միջոցառման անվանումը,
· 	32551190/2 ԳՄԱ կոդով տողում չափի միավորը սյունակում նշել հատ, միավորի գինը սյունակում՝ 90,000 իսկ քանակը սյունակում՝ 20:
	Ընդունվել է։
Նախագծում կատարվել են համապատասխան խմբագրումները։


 
